
Sabatino Adriana

Von: Sozialamt Graubünden <kinderundjugendpolitik@soa.gr.ch>

Gesendet: Montag, 28. August 2023 16:48

An: SOA Kinder- und Jugendpolitik

Betreff: Actualitads da la politica d'uffants e da giuvenils GR 2/2023

Allegra, Ciao, Grüezi 

Stimadas partenarias e stimads partenaris da la politica d'uffants e da giuvenils 

 

Suenter las vacanzas da stad survegn la politica d’uffants e da giuvenils dal Grischun nov 

schlantsch. Nus avain inizià projects captivants ed infurmain davart curs e concurrenzas da projects. 

 Projects davart il plazzament d’uffants e giuvenils ordaifer la famiglia 

 Includer uffants e giuvenils en la planisaziun 

 Nov: Gruppa da coordinaziun promoziun tempriva 

 Curs «L'egliada sin l'uffant» nov er online 

 Lapurla-Award 

 Concurrenza «Pitch Your Project» 

 Scolaziun giuventetgna+politica 

 Democrazia lavuratoris per interessads 

 Project d’innovaziun Insieme a Rossa vegn cuntinuà 

 

   

Salids amicabels 

Susanna Gadient          
manadra da l'Uffizi dal servetsch social dal Grischun 

 

 

 

Beat Hatz  
manader dal project Politica d'uffants e da giuvenils 

Uffizi dal servetsch social dal Grischun 

Trais projects davart il plazzament ordaifer la famiglia 
 

   

 

 

 

L’Uffizi social chantunal ha examinà ils process en il sectur dal 

plazzament d’uffants e da giuvenils ordaifer la famiglia. 

L’examinaziun sa basa sin las recumandaziuns davart il plazzament 

ordaifer la famiglia da la CODS (conferenza da las directuras e dals 

directurs socials chantunals) e la COPUC (conferenza per la 

protecziun d’uffants e creschids).  
 

 

  

Da la cumparegliaziun da la situaziun actuala cun las recumandaziuns da la CODS/COPUC èn sa 

furmads trais projects:  

 Mecanissems da finanziaziun e promoziun da la qualitad en famiglias da tgira 

 Leaving Care: Furmaziun da la midada da giuvenils en la maiorennitad, ch’han passentà ina 

part da lur vita en ina chasa d’uffants u en ina famiglia da tgira (en elavuraziun) 

 Pussaivladads da la participaziun d’uffants e da giuvenils al process d’in plazzament ordaifer 

la famiglia (en planisaziun)  

Lavuratori models da finanziaziun e promoziun da la qualitad 

Davart il tema novs mecanissems da finanziaziun e promoziun da la qualitad en famiglias da tgira ha 

gì lieu in lavuratori l’entschatta da la stad 2023. En il center da la discussiun èn stads d’ina vart il 

process dal plazzament ordaifer la famiglia sco er l’accumpagnament da famiglias da tgira. Il terz 

tema era ina finanziaziun moderna ed orientada a la prestaziun. Ina gruppa da lavur che consistiva 

da rapreschentantAs da l’APUC, da l’US e da l’assistenza professiunala elavuran ussa cun sustegn 

d’in biro extern la realisaziun concreta en la pratica.  
 

   

 
 

   

Uffants e giuvenils en la planisaziun dal territori – stgaffir spazis d’agir 
 

   

 

 

 

Uffants e giuvenils n’han en blers lieus nagina vusch areguard la 

planisaziun d’utilisaziun – cuntrari a gruppas d’interess sco 

associaziuns per la protecziun da l’ambient u la mastergnanza. 

Perquai duessan las vischnancas gidar a reflectar lur dretgs entaifer 

la planisaziun da spazis d’agir e promover uschia lur participaziun. 

Quai è impurtant cunzunt tar il svilup a l’interiur e la densificaziun, 

per ch’uffants sa possian mover libramain er en in spazi surbajegià 

pli spessamain e sa sviluppar bain.  
 

   

Avais Vus interess da concepir en Vossa vischnanca spazis libers adattads per uffants e giuvenils u 

d’integrar uffants e giuvenils en ils process da la concepziun da spazis libers? Ensemen cun l’Uffizi 

per il svilup dal territori metta l’Uffizi social a disposiziun ina collecziun reflectada da cundiziuns e 

recumandaziuns gidaivlas. 

 

> Infurmaziuns, mussavias e recumandaziuns  

> Contact: kinderundjugendpolitik@soa.gr.ch  

Gruppa da coordinaziun promoziun tempriva 
 

   

 

 

Evitar duplicitads, utilisar sinergias e parter e stabilir las 

enconuschientschas vicendaivlas – quai èn las finamiras da la nova 

gruppa da coordinaziun promoziun tempriva. 

 

L’entschatta 2023 è vegnida fundada la gruppa da coordinaziun 

chantunala. La strategia promoziun tempriva prevesa la coordinaziun 

da tut ils posts da consultaziun chantunals davart la promoziun 

tempriva.  
 

   

L’incumbensa da la gruppa da coordinaziun èsi da discutar davart ils projects planisads e currents. Il 

barat ha lieu duas giadas l’onn. 

La gruppa da coordinaziun cumpiglia collavuraturAs dals suandants posts spezialisads:  

 Sectur spezial famiglia, uffants e giuvenils (Uffizi social) 

 Sectur spezial promoziun tempriva (Uffizi da sanadad) 

 Sectur spezial integraziun (Uffizi da migraziun e da dretg civil) 

 Sectur spezial pedagogia speziala / integraziun (Uffizi per la scola populara ed il sport) 

La coordinziun generala ha l’Uffizi social. 

Contact: Adriana Sabatino, Adriana.Sabatino@soa.gr.ch  
 

   

 
 

   

Nov er online 

«L'egliada sin l'uffant» – Curs per geniturs en separaziun 
 

   

  

 

Sche geniturs sa separan sa mida bler, er per ils uffants. Sustegn 

chattan ils geniturs en il curs «L'egliada sin l'uffant», ch’ha lieu l’atun 

2023 nov er online. Quai pussibilitescha a geniturs en separaziun che 

na pon betg viagiar a Cuira da tuttina survegnir sustegn.  
 

 

  

Il proxim curs online ha lieu l’october:  

 Curs B1: 24.10., 31.10.; 7.11.; 14.11.; 21.11.; 28.11.; 5.12.; 12.12. 

 Mintgamai il mardi da las 8.30 a las 11.30 uras 

 Il curs vegn realisà via MS-Teams 

Ils curs vegnan realisads da l’ambulatori da psichiatria per uffants e giuvenils dals Servetschs 

psichiatrics Grischun. 

 

> Ulteriuras infurmaziuns davart «L'egliada sin l'uffant»  

Lapurla-Award – Inoltrar ussa ils projects 
 

   

 

 

Lapurla attribuescha per l’emprima giada awards per projects da 

mussavia per uffants da fin quatter onns che prevesan da 

mantegnair ils dretgs d’uffants da las NU en il sectur da la cultura. Il 

premi vegn attribuì en duas categorias: «Best Practice» e «Best 

Newcomer».  
 

   

> Termin d’annunzia: il 1. da fanadur fin e cun ils 8 da settember 2023 

> Inoltraziun: Lapurla  
 

   

 
 

   

Concurrenza «Pitch Your Project» 
 

   

 

 

La EUSALP tschertga novas ideas da projects per la regiun da las 

Alps sut il motto: Your Alps! Your Future! Your Idea! 

  

Sa participar pon giuvenils e giuvens creschids tranter 16 e 25 onns 

da la regiun da las Alps. Tschertgads vegnan concepts da projects 

per promover l’attractivitad e la persistenza da la regiun da las Alps. 

Ina participaziun è pussaivla per ina singula persuna ubain en 

gruppas. 

   
 

   

> Termin d’annunzia: ils 10 da settember 2023 

> Infos ed annunzia: EUSALP  
 

   

 
 

   

Collavuraziun: scolaziun giuventetgna+politica 
 

   

 

 

In engaschament voluntari en ina organisaziun ha blers avantatgs 

per persunas giuvnas: Ellas fan contacts, rimnan savair e pon 

cumenzar cun agens projects. Per quai dovri dentant savida en 

secturs sco la lavur da medias, l’organisaziun da projects u 

fundraising.  
 

 

  

La federaziun tetgala dals parlaments da giuventetgna svizzers sustegna persunas interessadas cun 

la scolaziun giuventetgna+politica tar l’elavuraziun da la cumpetenza per far ina lavur organisatorica 

pretensiusa. 

  

> Curs: atun 2023, annunzia fin ils 22 da settember 2023. 

> Infos ed annunzia  

Democrazia è trumf 
 

   

 

 

«Democrativa» – ina iniziativa per scolaziun politica porscha 

lavuratoris da multiplicaturAs da democrazia per persunas ch’han 

interess per la democrazia.  
 

   

Tge sa la democrazia? Tge ha ella da far cun mai? NossAs multiplicaturAs da democrazia 

accumpognan quellas grondas dumondas, mainan in gieu da l’uschenumnada «Democracy Game 

Box» e reflecteschan las experientschas ensemen cun vus. Nus vegnin tar vus e sin giavisch drizzain 

nus ils lavuratoris da democrazia vers in tema spezial. 

 

> Infos ed annunzia  
 

   

 
 

   

Project d’innovaziun Insieme a Rossa vegn cuntinuà 
 

L’onn passà han uffants da la regiun sviluppà trais spazis natirals ed als realisads ensemen cun 

creschids. Grazia a sponsurs privats vegn il project cuntinuà. In bel success! 

 

«Il project mussa, quant impurtant ch’igl è d’integrar uffants cun crear spazis libers en 

la vischnanca. Sche uffants pon realisar lur ideas surpiglian els responsabladad e 

mussan in grond engaschament. Quai è in’experientscha da valur per tut ils 

participads.» 

Monica Polti, manadra da project  

 Guardar novitads davart il project en l'internet sin l'agen computer   

 

      



8

 

Politica d'uffants e da giuvenils dal Grischun 

02/2023 / 29.08.2023 

Contact: Beat Hatz, Uffizi dal servetsch social dal Grischun, kinderundjugendpolitik@soa.gr.ch 

 

  visar la newsletter 

